
Que le Sacré Cœur de Jésus
soit loué, adoré et glorifié à
travers le monde pour des
siècles et des siècles, Amen.

PRIERE AU SACRE CŒUR

Remerciements au Sacré Cœur pour faveurs obtenues.
Tsiry R.

Dites cette prière 6 fois/ jour pendant 9 jours et vos prières
seront exaucées même si cela semble impossible. N’ou-
bliez pas de remercier le Sacré Cœur avec promesse de
publication quand la faveur sera obtenue.

MpilATsAkA AN-TsiTrApo AMerikANA

Hanohana ny fahasalamana eny ifotony ireo peace

Corps vao tonga 

T
onga eto Madagasi-
kara afak’omaly, ny
mpilatsaka an-tsi-

trapo miisa 23 avy amin’
ny Peace Corps ameri-
kana, izay miezaka ma-
merina ny fandahara-
nasany taorian’ny fampo-
diana ireo mpilatsaka an-
tsitrapo maneran-tany ny
taona 2020 nohon’ny va-
lanaretina Covid-19. Nit-
sena azy ireo teny amin’
ny seranam-piaramani-
dina ny Talen’ny Peace
Corps eto Madagasikara,
Brett Coleman, sy ireo
mpiasan’ny Peace Corps
hafa, anisan’izanyi Aman-
da Martin, Talen’ny Fan-
daharanasa sy ny Fam-
piofanana, sy i Tovo
Ghislain Ravelonjatovo,
Talen’ny Fandaharanasa
momba ny fahasala-
mana, izay hiasan’ireto
mpilatsaka an-tsitrapo
vao tonga ireto. Hiatrika
fiofanana momba ny teny
sy ny kolontsaina mandri-
tra ny roa ambin’ny folo
herinandro ireo mpilat-
saka an-tsitrapo ireo,
mialohan’ny hiparitahany
any amin’ny toerana ha-
natanterahany ny asany;

Ireo avy amin’ny Peace Corps Amerikana vao 
tonga eto amintsika.

Ftm teny amin’ny Makis Andohatapenaka.

Atleta Malagasy nanainga teny Ivato.

Fiofanana mpanazatra Young Coach tany Manakara.

hiasa mandritra ny roa
taona izy ireo, hampirobo-
robo ny fahasalaman'ny
reny sy ny zaza ary koa
hanohana ireo tetikasa
momba ny rano sy ny fa-
hadiovana ary ny fidio-
vana.
Nomarihin’Andriamatoa
Coleman, Talen’ny Peace
Corps eto Madagasikara
hatramin’ny taona 2019,
fa ny fahatongavan’izy
ireo dia midika fa hiasa
tsy ho ela eo amin’ireo se-
hatra telo tohanan’ny
Peace Corps eto an-toe-
rana ireo mpilatsaka an-
tsitrapo. Ireo sehatra ireo
dia ahitana ny fanabea-

zana sy ny fambolena ary
ny fahasalamana. “Sam-
bany taorian’ny fampo-
diana ny taona 2020, no
hanana mpilatsaka an-tsi-
trapo hiasa eo amin’ireo
sehatra telo rehetra ireo
izahay. Faly tokoa izahay
hanavao ny fiaraha-mia-
sanay amin'ireo vondrom-
piarahamonina izay
iasan’ireo mpilatsaka an-
tsitrapo ireo", hoy i Cole-
man.
Mpilatsaka an-tsitrapo
miisa 35 vaovao indray,
no ho tonga eto Madaga-
sikara ny volana septam-
bra 2023, hanohana ireo
tetikasam-pambolena eto

an-toerana, anisan’izany
ny fambolena legioma mi-
fandraika amin’ny toetr’
andro hiadiana amin’ny
tsy fanjarian-tsakafo. Ny
Peace Corps dia mikasa
hanatratra indray ho 150
ny isan’ireo mpilatsaka
an-tsitrapo am-perinasa
eto Madagasikara toy ny
talohan’ny valanaretina
Covid-19.  
Tamin’ny taona 1961 no
noforonin’ny Filoha Ame-
rikana John F. Kennedy
ny Peace Corps. Hatra-
min’ny fotoana nijoroany,
ny Peace Corps dia nifan-
toka hatrany tamin’ny
fampiboroboana ny fan-
driampahalemana mane-
ran-tany sy ny fihavanana
ary tsy nivoana tamin’
izany. Hatramin’ny taona
1961 dia mihoatra ny
241000 ireo mpilatsaka
an-tsitrapo niasa tamin’ny
firenena 141 ka ny 1595
tamin’ireo dia niasa teto
Madagasikara. Hanka-
laza ny faha telopolo tao-
nany ny Peace Corps
Madagasikara ny volana
novambra 2023.

Aly

Tontosaina any Manakara nanomboka tamin’ny alat-
sinainy 13 febroary 2023, ka hifarana rahampitso ala-
hady 19 febroary 2023, ny fanofanana ho Mpanazatra
Basket-ball, ho an'ireo Sokajy “Young Coach”, izay no-
karakarain’ny CEBB “Conseil des Entraineurs de Bas-
ketball” tarihan’ny filohany, Rajonson Arnaud Francky,
niarahany niasa tamin'ny Ligim-paritra Basket-ball Fi-
tovinany. Ny Tale Teknika Nasiônaly sady " Instructeur
FIBA ", Razafiarivony Solofohery Angelot, sy Rakotoa-
rimanana Solofonary, izay "Instructeur" ihany koa, no
nitarika ny fiofanana. Nahatratra 21 ireo Mpanazatra
manaraka an’ity fiofanana “Young Coach” ity, ka 18 dia
lehilahy ary 3 ny Vehivavy, izay avy amin’ny ligim-pa-
ritr’i Fitovinany sy Atsimo Atsinanana ary Matsiatra Am-
bony. Hisy ny fanolorana mari-pahaizana ho an'ireo
mpiofana aorian'ny tombana hatao rahampitso ala-
hady, amin'ny fiafaran'ny fiofanana.

Rainilita

Mpanazatra basket-ball

Hifarana rahampitso any Manakara
ny fanofanana Young Coach

Atleta Malagasy 29 amin’ireo 45 nantsoina, no lasa
niofana any Chine, hanomana ny lalaon’ny Nosy an-
diany faha-11 izay tokony ho tanterahina eto Madaga-
sikara amin’ity 2023 ity. Mpanazatra iray avy amin’ireo
taranja ireo sy tompon'andraikitra ara-taratasy 1 no nia-
raka amin’izy ireo. Nanainga tamin’ny alakamisy 16 fe-
broary 2023 ireo andiany voalohany ireto. Fantatra fa
amin’io herinandro ho avy io kosa no hanainga ireo de-
legasiôna manaraka. Marihana fa Atleta miisa 45 sy
mpanazatra 4 ary tompon'andraikitra ara-taratasy 2
avy amin’ny taranja Atletisma, Badminton, Haltérophilie
ary ny Tennis de Table, ireo ao anatin’ny delegasiôna
rehetra ho any Chine, izay nahazo fampitaovana nahi-
tana fanamiana isan-karazany ("tennis "sac de voyage,
sacs à dos"). Haharitra efa-bolana ny fampivondro-
nana sy fampiofanana, izay fiaraha-miasa amin'ny Go-
vernemanta Sinoa.

Rainilita

Lalaon’ny Nosy 2023

Atleta Malagasy 29 lasa niofana
any Chine 

Rivodoza Freddy 

Hiantraika any atsinanan’ny Nosy amin’ny herinandro ho avy

Hisy fiantraikany any
amin’ny atsinanan’ny No-
sy hanomboka amin’ny
herinandro ho avy io ny ri-
vodoza Freddy, izay mbo-
la ao amin’ny Ranoma-
simbe Indiana amin’izao
fotoana. Araka ny vinavi-
nan’ny sampana mpa-
mantatra ny toetr’andro
eto amintsika, amin'ity he-
rinandro ity: ny13 - 19 Fe-
broary 2023 dia tsy misy
ahiana ny hisian'ny rivo-
doza mety hahakasika
an'i Madagasikara. Amin'
ny herinandro manaraka
kosa: 20 - 26 Febroary
2023 dia tokony harahi-
maso akaiky ny fivoaran'i
Freddy, satria ahiana
mafyt izy hahakasika ny
distrikan'i Sainte Marie,
Soanierana Ivongo, Fe-
noarivo atsinanana, Vava-
tenina, Toamasina, Vohi-
binany, Vatomandry, Ma-
hanoro, Nosy Varika sy

Mananjary. Mizotra ma-
nohy ny diany miankan-
drefana somary Atsimo
Andrefana izy amin’izao
fotoana. Hanomboka ny
talata ho avy izao dia hisy
fiantraikany amin'ny mo-
rontsiraka Atsinanana iray
manontolo ny fanato-
nan'ity rivodoza ity. Mety
hiditra eto Madagasikara
izy, ka mety eo anelane-

lan'i Sainte Marie sy Ma-
nanjary no toerana hi-
dirany! Mila mailo sy mi-
tandrina tsara ary mila
manaraka ny vaovao
akaiky zany ny mponina
amin'ireo faritra ireo! 
Hamakivaky antsika izy
ka tombanana hivoaka
andranomasina indray
any amin'ny lakandranon'i
Mozambika! 

Mahery vaika ity rivodoza
ity ka raha toa ratsy ny fio-
manana dia mety hamela
takaitra maro izy! 
Tsy tokony hampiasa ra-
nomasina intsony ny mo-
rontsiraka Atsinanana
manomboka ny Alatsi-
nainy! Torak'izany ihany
koa manomboka eo Mo-
rombe hatrany taolagnaro! 

Stefa

Championnat de Rugby XXL Energy Top20, 2023

Anisan’ny hiakatra kianja eny amin’ny Makis ny FTM Manjakaray

Hafana dia hafana ny fanombohan’ny fifaninanana
rugby «Championnat de Rugby XXL Energy Top20,
2023 », eny amin’ny kianja Makis eny Andohatape-
naka, rahampitso alahady 19 febroary 2023. Ani-
san’ireo ekipa hiakatra kianja amin’izany ny FTM
Manjakaray, izay hifampitana amin’ny Cosfa Miaramila
eo amin’ny hetsika « Super Coupe 2022 ». Ireo fanda-
haran-dalao feno : 09 :00- XV Avenir # Makis A, 11:00-
Us Ikopa # Makis B, 13 :00-Tam Anosibe # Scb Besa-
rety (“match test”), 15:00-Cosfa Miaramila # Ftm Man-
jakaray (“Super Coupe 2022”. 

Rainilita


